Na osnovu ¢lana IV. 4. a) Ustava Bosne 1 Hercegovine, Parlamentarna skupstina Bosne i Hercegovine, na 61.
sjednici Predstavni¢kog doma, odrzanoj 30. septembra 2009. godine, i na 37. sjednici Doma naroda, odrzanoj 19.
oktobra 2009. godine, usvojila je

ZAKON

O PRIMJENI RIMSKOG STATUTA MEDUNARODNOG KRIVICNOG SUDA I SARADNJI S
MEDUNARODNIM KRIVICNIM SUDOM

DIO PRVI - OPCE ODREDBE

Clan 1.
(Predmet Zakona)

Ovim Zakonom reguliraju se postupci nadleznih organa u Bosni i Hercegovini u primjeni Rimskog statuta
Medunarodnog krivicnog suda (u daljnjem tekstu: Rimski statut), pitanje saradnje i pruzanja pravne pomoc¢i
Medunarodnom krivicnom sudu, kao i osobenosti postupka za krivi¢na djela propisana ¢lanom 5. Rimskog statuta i
za krivi¢na djela protiv ovjecnosti i drugih vrijednosti zasti¢enih medunarodnim pravom koja su propisana
Kriviénim zakonom Bosne i Hercegovine.

Clan 2.
(Znacenje izraza)

Osim ako ovim Zakonom nije drugacije odredeno, pojedini izrazi upotrijebljeni u ovom zakonu imaju sljedece
znacéenje:

a) krivi¢na djela propisana Rimskim statutom: krivi¢na djela utvrdena ¢lanom 5. Rimskog statuta, ograni¢ena na
najteze zlocine od znacaja za medunarodnu zajednicu kao cjelinu, i to:

1) zlocin genocida,

2) zlocin protiv Covjecnosti,
3) ratni zlo¢in i

4) zlo¢in agresije.

b) Rimski statut: Rimski statut Medunarodnog krivi¢nog suda koji je Bosna i Hercegovina ratificirala Odlukom o
ratifikaciji ("Sluzbeni glasnik BiH", Medunarodni ugovori, br. 2/02).

¢) Tuzilac: Tuzilac Medunarodnog krivi¢nog suda predviden ¢lanom 42. Rimskog statuta.

d) Zastupnik: Zastupnik Bosne i Hercegovine kojeg svojom odlukom imenuje Vije¢e ministara Bosne i
Hercegovine.

Clan 3.
(Nadleznost za obavljanje poslova saradnje i izvrSenja odluka Medunarodnog krivicnog suda)

(1) Zahtjevi za saradnju s Medunarodnim krivicnim sudom i za izvrSenje odluka tog suda dostavljaju se
Ministarstvu pravde Bosne i Hercegovine (u daljnjem tekstu: Ministarstvo pravde), ako ovim zakonom nije drugacije
odredeno.



(2) Nakon $to utvrdi da zahtjev iz stava (1) ovog ¢lana sadrzi podatke predvidene Rimskim statutom, Ministarstvo
pravde dostavlja ga nadleznom drzavnom organu iz stava (5) ovog ¢lana, radi postupanja predvidenog ovim
zakonom, a ako Ministarstvo pravde utvrdi da zahtjev ne sadrzi potrebne podatke, zahtjev vra¢éa Medunarodnom
krivicnom sudu da ga dopuni, odnosno ispravi.

(3) Ako za obavljanje odredenih poslova postoji iskljuciva nadleznost nekog drugog drzavnog organa, ili ako ¢e
neki drugi drzavni organ lakse obaviti odredene poslove saradnje, Ministarstvo pravde tom organu prosljeduje
zahtjev za saradnju, odnosno odluku Medunarodnog kriviénog suda radi izvr$enja.

(4) Nadlezni drzavni organi u poslovima saradnje i izvrSenja odluka Medunarodnog kriviénog suda postupaju hitno
1 bez odgadanja i o tome izvjeStavaju Ministarstvo pravde.

(5) U poslovima saradnje i izvrSavanja odluka Medunarodnog krivicnog suda nadlezni organi su: Sud Bosne i
Hercegovine (u daljnjem tekstu: Sud BiH), Tuzilastvo Bosne i Hercegovine (u daljnjem tekstu: Tuzilastvo BiH) i
drugi organi u skladu sa Zakonom o kriviénom postupku Bosne i Hercegovine (u daljnjem tekstu: Zakon o kriviénom
postupku).

Clan 4.
(Zastupanje pred Medunarodnim krivi¢nim sudom)

(1) Zastitu prava i interesa Bosne i Hercegovine pred Medunarodnim krivicnim sudom zastupa lice koje ima
potrebne kvalifikacije za zastupanje pred domac¢im sudovima, kao i dodatna stru¢na znanja i iskustva koja propisuje
ministar pravde.

(2) Vijec¢e ministara Bosne i Hercegovine (u daljnjem tekstu: Vije¢e ministara) imenuje zastupnika Bosne i
Hercegovine pred Medunarodnim krivicnim sudom nakon provedenog javnog poziva za prijavu zainteresiranih
kandidata.

Clan 5.
(Komunikacija s Medunarodnim kriviénim sudom)

(1) Drzavni organi komuniciraju s Medunarodnim krivi¢énim sudom posredstvom Ministarstva pravde na jednom
od sluzbenih jezika koji su u upotrebi u Bosni i Hercegovini ili na jednom od sluzbenih jezika Medunarodnog
krivi¢nog suda, a u skladu s ¢lanom 87. Rimskog statuta.

(2) Komunikacija Bosne i Hercegovine s Medunarodnim krivi¢nim sudom odvija se posredstvom Ministarstva
pravde, a u slucaju hitnosti ili kada za to postoje drugi opravdani razlozi, komunikacija se moze odvijati i
neposredno.

(3) Ako to nije u suprotnosti sa zakonom i svrhom postupanja prema st. (1) i (2) ovog ¢lana, komunikacija u
pogledu odredenih pitanja moze se ostvariti i preko INTERPOL-a, o ¢emu se bez odgadanja obavjestava
Ministarstvo pravde.

Clan 6.
(Primjena domaceg zakonodavstva)

(1) Drzavni organi nadlezni za postupanje u poslovima saradnje i izvrSavanja odluka Medunarodnog kriviénog
suda radnje obavljaju na nac¢in propisan Zakonom o krivicnom postupku, Krivicnim zakonom Bosne i Hercegovine
(u daljnjem tekstu: Kriviéni zakon) i drugim zakonima Bosne i Hercegovine kojima je uredena ova oblast.

(2) Zakoni i drugi propisi Bosne i Hercegovine, koji se primjenjuju u obavljanju poslova saradnje, tumace se i
primjenjuju u skladu s pravnim poretkom Bosne i Hercegovine, a na nacin koji odgovara ciljevima i smislu Rimskog
statuta.



Clan 7.
(Propisi o imunitetu)

Propisi o imunitetima i povlasticama predvideni posebnim zakonima u Bosni i Hercegovini nece se primjenjivati u
postupku za krivi¢na djela iz ¢lana 1. ovog Zakona.

Clan 8.
(Zastita svjedoka, zrtava i drugih lica)

U postupku obavljanja poslova saradnje s Medunarodnim krivicnim sudom primjenjivat ¢e se propisi Bosne i
Hercegovine koji se odnose na zastitu svjedoka, zrtava i drugih lica.

DIO DRUGI - KRIVICNO GONJENJE U BOSNI I HERCEGOVINI

Clan 9.
(Nadleznost za postupanje)

(1) Tuzilastvo BiH i Sud BiH nadlezni su za vodenje kriviénog postupka protiv pocinilaca kriviénih djela iz ¢lana
1. ovog Zakona.

(2) Medunarodni kriviéni sud nadlezan je za vodenje krivicnog postupka protiv pocinilaca krivi¢nih djela iz ¢lana
1. ovog Zakona, kada bi inace bili nadlezni za postupanje Tuzilastvo BiH i Sud BiH, samo ako su ispunjeni uslovi iz
¢lana 17. Rimskog statuta.

(3) Izuzetno od stava (1) ovog ¢lana, u Bosni i Hercegovini nece se nastaviti krivi¢no gonjenje kada se postupak
vec¢ vodi pred Medunarodnim kriviénim sudom i u tom slucaju Bosna i Hercegovina ustupit ¢e krivicno gonjenje
Medunarodnom krivicnom sudu u skladu s odredbama Rimskog statuta i ovog Zakona.

Clan 10.
(Prijava krivicnog djela)

(1) Svidrzavni organi, pravna i fizicka lica duzna su Tuzilastvu BiH prijaviti saznanje o po¢injenom krivicnom
djelu iz nadleznosti Medunarodnog krivicnog suda, bez obzira gdje je krivicno djelo poc€injeno, ako se ne radi o
krivicnom djelu zbog kojeg se ve¢ vodi postupak u Bosni i Hercegovini, pred Medunarodnim krivi¢nim sudom ili
nadleznim sudom neke druge drzave.

(2) Tuzilastvo BiH pokrece krivi¢no gonjenje, ako za to postoje uslovi predvideni Zakonom o krivicnom postupku,
a o preduzetim radnjama, posredstvom Ministarstva pravde, obavjestava Medunarodni krivi¢ni sud.

(3) Ako se krivicni postupak iz stvarnih ili pravnih razloga ne moze pokrenuti u Bosni i Hercegovini, tuzilac
Tuzilastva BiH o tome obavjestava Ministarstvo pravde, koje, u skladu s ¢lanom 14. Rimskog statuta, tuziocu
Medunarodnog krivi¢nog suda prijavljuje izvrsenje krivicnog djela iz nadleznosti tog suda.

Clan 11.
(Obavjestenje tuzioca)

(1) Kada tuzilac Medunarodnog kriviénog suda obavijesti Ministarstvo pravde da postoje razlozi za pokretanje
krivi¢nog postupka u Bosni i Hercegovini za krivi¢no djelo iz ¢lana 5. Rimskog statuta, Ministarstvo pravde bez
odgadanja obavjestava Tuzilastvo BiH.

(2) Po prijemu obavjestenja iz stava (1) ovog ¢lana, tuzilac Tuzilastva BiH, u saradnji s drugim nadleznim
organima, ako se u Bosni i Hercegovini veé ne vodi postupak, preduzima potrebne mjere radi otkrivanja krivi¢nog
djela i pocinioca u svrhu pokretanja krivi¢nog postupka, a o rezultatima postupka obavjestava Ministarstvo pravde.



(3) Ministarstvo pravde duzno je, u roku od mjesec dana od dana prijema obavjestenja iz stava (1) ovog ¢lana,
obavijestiti tuzioca Medunarodnog krivi¢nog suda o tome da li je u Bosni i Hercegovini pokrenut kriviéni postupak.

(4) Ako je obavjestenje iz stava (1) ovog ¢lana dato kao povjerljivo, njegov sadrzaj smatra se sluzbenom tajnom za
sve drzavne organe i lica koja saznaju njegov sadrzaj.

Clan 12.
(Prepustanje krivicnog gonjenja)

(1) Ako je uBosni i Hercegovini pokrenut krivi¢ni postupak za krivi¢no djelo iz ¢lana 5. Rimskog statuta, tuzilac
Tuzilastva BiH ¢e posredstvom Ministarstva pravde zatraziti od Medunarodnog krivi¢nog suda da Bosni i
Hercegovini prepusti krivicno gonjenje.

(2) Ako Medunarodni krivi¢ni sud ne prepusti krivicno gonjenje, na obrazlozen prijedlog tuzioca Tuzilastva BiH,
ministar pravde moze izjaviti zalbu u skladu s Rimskim statutom i Pravilima o postupku i dokazima.

(3) Ako zalba iz stava (2) ovog ¢lana bude odbijena, kriviéni postupak pokrenut u Bosni i Hercegovini obustavlja
se.

(4) Obustava krivicnog postupka traje do pravosnaznog okoncanja kriviénog postupka pred Medunarodnim
kriviénim sudom, nakon ¢ega tuzilac Tuzilastva BiH donosi rjesenje o obustavi krivi¢nog postupka za kriviéno djelo
o kojem je odlu¢io Medunarodni krivi¢ni sud.

(5) Ako Medunarodni krivi¢ni sud u skladu s Rimskim statutom i Pravilima o postupku i dokazima prepusti Bosni i
Hercegovini kriviéno gonjenje za kriviéno djelo iz nadleZnosti Medunarodnog krivi¢nog suda, tuzilac Tuzilastva BiH
preduzima potrebne radnje u skladu sa Zakonom o krivicnom postupku i o preduzetim radnjama putem Ministarstva
pravde izvjeStava Medunarodni kriviéni sud.

(6) U slucaju iz stava (5) ovog ¢lana moze se od Medunarodnog krivi¢nog suda zatraziti ustupanje prikupljenih
dokaza.

DIO TRECI - PRAVNE POSLJEDICE POSTUPKA PRED MEPUNARODNIM KRIVICNIM SUDOM

Clan 13.
(Ne bis in idem)

(1) Protiv lica o ¢ijoj je krivici pravnosnazno odlucio Medunarodni krivi¢ni sud ne moze se za isto krivicno djelo
pokrenuti niti voditi kriviéni postupak u Bosni i Hercegovini, niti se moze izvrSiti prethodna presuda domaceg suda,
koja se odnosi na isto krivi¢no djelo.

(2) Protiv lica koje je u Bosni i Hercegovini pravnosnaznom presudom oslobodeno ili osudeno, odnosno u pogledu
kojeg je doneseno rjesenje o obustavi krivicnog postupka, ne moze se pokrenuti ili voditi kriviéni postupak za isto
krivicno djelo pred Medunarodnim krivi¢nim sudom, osim kada su za to ispunjeni uslovi iz ¢lana 20. stav 3.
Rimskog statuta.

Clan 14.
(Nemogucnost istovremenog postupanja)

(1) Protiv istog lica ne moze se za isto krivicno djelo pokrenuti krivi¢ni postupak u Bosni i Hercegovini, ako se za
to krivi¢no djelo ve¢ vodi postupak pred Medunarodnim krivi¢nim sudom, koji je pokrenut prije krivi¢cnog postupka
u Bosni i Hercegovini.



(2) Protiv istog osumnji¢enog ne moze se za isto krivi¢no djelo voditi kriviéni postupak u Bosni i Hercegovini
istovremeno s postupkom pred Medunarodnim krivi¢nim sudom.

(3) Postupak u Bosni i Hercegovini prekinut ¢e se ako Medunarodni krivi¢ni sud protiv istog osumnji¢enog i zbog
istog krivi¢nog djela zapocne ili ve¢ vodi krivi¢ni postupak. Prekid postupka tece od dana predaje osumnji¢enog
Medunarodnom krivicnom sudu, odnosno njegovim pojavljivanjem pred tim sudom na drugi nacin.

(4) Ako je presuda Suda BiH postala pravosnazna, nece se izvr$iti, a ako je izvrSenje u toku, bit ¢e prekinuto
danom kada osudeni bude predat Medunarodnom kriviénom sudu, u skladu s odredbama Rimskog statuta.

(5) Zavrijeme prekida kriviénog postupka ili prekida postupka izvrSenja kazne u Bosni i Hercegovini ne tece
zastara kao ni rokovi za preduzimanje pojedinih procesnih radnji.

Clan 15.
(Pokretanje obustavljenog postupka)

(1) Kriviéni postupak koji se vodio u Bosni i Hercegovini, a obustavljen je radi vodenja postupka pred
Medunarodnim krivicnim sudom, moze se nastaviti u Bosni i Hercegovini, ako Medunarodni krivi¢ni sud nije
svojom presudom odlucio o krivici optuzenog za jedno ili vise krivi¢nih djela za koja se u Bosni i Hercegovini vodio
krivicni postupak. U tom slucaju moze se i izvrsiti pravosnazna presuda Suda BiH ili nastaviti izvrSenje kazne koje je
prekinuto, kao i zapoceti krivic¢ni postupak u slucaju kada do njegovog pokretanja nije doslo zbog toga $to je
postupak voden pred Medunarodnim krivi¢nim sudom.

(2) Kada su presudom Medunarodnog krivicnog suda obuhvacena samo neka krivi¢na djela za koja postoji
pravosnazna presuda Suda BiH, vijee ¢e izmijeniti presudu u pogledu kazne, primjenjujuci na odgovarajuéi nacin
odredbe Zakona o krivicnom postupku koje se odnose na izmjenu presude prema pravilima za ponavljanje postupka.

DIO CETVRTI - SARADNJA S MEDPUNARODNIM KRIVICNIM SUDOM

Clan 16.
(Principi saradnje)

(1) U skladu s ¢lanom 93. Rimskog statuta, svi drzavni organi saraduju u potpunosti i u dobroj vjeri s
Medunarodnim kriviénim sudom, radi pruZanja pravne pomoci tom sudu.

(2) Sadrzaj zahtjeva za pruzanje pravne pomoci koji upuc¢uje Medunarodni kriviéni sud smatra se sluzbenom
tajnom i moze biti objavljen, u potpunosti ili djelimi¢no, jedino kada je to potrebno radi izvrSenja zahtjeva ili iz
drugih narocito vaznih okolnosti i uz prethodnu dozvolu Medunarodnog krivi¢nog suda.

(3) Nadlezni drzavni organ ¢e u postupku pruzanja pravne pomo¢i Medunarodnom krivicnom sudu preduzeti i
radnje Cije izvrSenje Medunarodni krivi¢ni sud nije posebno zahtijevao, ako je provodenje tih radnji neposredno
povezano s ciljem pruzanja pravne pomoci, ili kada je to neophodno radi otkrivanja poc€inioca krivi¢nog djela i
prikupljanja dokaza potrebnih za postupak pred Medunarodnim krivi¢nim sudom i ako bi u suprotnom pribavljanje
tih dokaza bilo onemoguceno ili znac¢ajno oteZano.

Clan 17.
(Prisustvo predstavnika Medunarodnog kriviénog suda)

(1) Drzavni organ koji preduzima radnju pravne pomo¢i na zahtjev Medunarodnog krivicnog suda dozvolit ¢e
njegovim predstavnicima da prisustvuju izvrSenju radnje medunarodne pravne pomodi, pri cemu im se omogucava
da postavljaju pitanja i stavljaju prijedloge, a na njihov pismeni i obrazlozeni zahtjev moze im se omoguditi video i
audio snimanje radnje, ako to ne bi ometalo izvrSenje radnje ili bilo u suprotnosti s opravdanim interesima lica koja
radnji prisustvuju odnosno ciljevima kriviénog postupka.



